
 

Kulturskolan  
  

 

 Ti, ja, mi smo Škola 
kulture   
 
Škola kulture nudi kurseve i aktivnosti u kojima se ti koji imaš između 6 i 19 
godina možeš okušati u pjevanju, plesu, radu s filmom, vizuelnom 
umjetnošću, keramikom, cirkusu, pozorištu ili nekom instrumentu i u još 
mnogo toga. Naš cilj je da imaš sadržajno slobodno vrijeme.  
   
Polazimo od djece i mladih   
Osnovno polazište Škole kulture su djeca i mladi. U našoj umjetničkoj i 
pedagoškoj djelatnosti prvenstveno polazimo od Konvencije o pravima 
djeteta, član 31, koji kaže da sva djeca i mladi imaju pravo na kulturu.  
„Države konvencije će poštovati i promovirati prava djeteta na puno učešće 
u kulturnom i umjetničkom životu i podsticati pružanje odgovarajućih i 
jednakih mogućnosti za kulturnu i umjetničku djelatnost, kao i za 
rekreativne i slobodne aktivnosti.“  
Takođe polazimo i od političkih ciljeva koji postoje u općini, a koji 
podrazumijevaju da se djeci i mladima pruži prilika za kulturna iskustva i 
razvoj njihovih kreativnih sposobnosti. Škola kulture želi omogućiti djeci i 
mladima da dožive, otkriju i izraze umjetnost i kulturu!  
  
Škola kulture:   

• nudi djeci i omladini 6-19 godina umjetničku i pedagošku djelatnost 
s raznolikim kulturnim i umjetničkim načinima izražavanja,   

• nudi djelatnost visoke kvalitete s mogućnošću da se ide u širinu i u 
dubinu,   

• nudi relevantnu ponudu u kojoj djelatnost ima fleksibilan način rada i 
oblik,   

• uglavnom obavlja svoju djelatnost u slobodno vrijeme djece i mladih 
i doprinosi sadržajnom slobodnom vremenu,   

• omogućava djeci i mladima da učestvuju i oblikuju djelatnost,    
• mjesto je susreta za umjetnički, osobni i društveni razvoj u kom se 

mogu sretati djeca i mladi iz svih dijelova Grada Geteborga,   
• nudi ekvivalentnu djelatnost koja je dostupna svoj djeci i mladima 6-

19 godina i doprinosi sadržajnom slobodnom vremenu.   
   

Naši predmeti i kursevi    
Škola kulture ima širok spektar kurseva i aktivnosti u različitim kulturnim i 
umjetničkim predmetima. Održavaju se u slobodno vrijeme dijece i mladih 
što znači nakon školskog dana, poslije podne, vikendom i tokom raspusta. 
Vi koji imate između 6 i 19 godina se možete prijaviti na sve kurseve u 
Školi kulture koji su za vaš uzrast.  
  



Predmetna područja   
Likovno    
Cirkus   
Ples   
Drama, pozorište i mjuzikl   
Fotografija i film   
Muzika   
Umjetnički i kreativni razvoj za tebe koji imaš između 13 i 19 godina   
   
Kursevi i aktivnosti   
Škola kulture nudi kraće i duže kurseve. Neki se odvijaju u nekoliko 
navrata, a neki traju godinu dana. Mnoge aktivnosti su besplatne, druge se 
pružaju uz malu naknadu.   
   
U nekim slučajevima ćeš morati ići na časove u drugu školu od one u koju 
ideš jer Škola kulture nema pristup lokalima u svim školama. Često se 
raspored određuje u konsultaciji s tvojim nastavnikom na početku 
polugodišta.   
   
Prijavi se na kurseve koji te zanimaju. Bez obzira da li si početnik ili imaš 
predznanja, bit ćeš dio grupe koja je u najvećoj mogućoj mjeri prilagođena 
tvom nivou.   
   
Imamo i aktivnosti tokom raspusta, kao i otvorene aktivnosti tokom cijele 
godine gdje možeš isprobati različite aktivnosti i vidjeti šta ti se sviđa. Na 
njih se ne mora prijavljivati, samo se treba pojaviti.   
   

Nastava   
Škola kulture nudi individualno prilagođenu djelatnost na osnovu želja i 
potreba naših polaznika. Nastava se odvija u većim i manjim grupama i 
izvodi se na švedskom jeziku.  
   
Nastavnici Škole kulture imaju solidnu obuku iz svojih predmeta. Mnogi od 
njih rade kao umjetnici. Naši nastavnici su profesionalni i odgovorni s 
fokusom na potrebe polaznika.  
   

Za osobe s posebnim potrebama ili smanjenim 
funkcijama   
Za osobe sa smanjenim funkcijama smo pripremili ciljane i prilagođene 
kurseve. Prilagođavamo na osnovu potreba pojedinca koliko god je to 
moguće. Možeš učestvovati sam/sama i postoje i kursevi na koje možeš ići 
sa starateljem ili pratiocem. Ako želiš, staratelj ili pratilac je 
dobrodošao/dobrodošla da sjedi s tobom u učionici. Ovo se radi u dogovoru 
s nastavnikom.  
  
Ciljana i prilagođena ponuda se može naći u našem katalogu kurseva. 
Kursevi koji se nude mogu se održavati na različitim lokacijama u gradu i 



ne samo unutar geografskog područja u kom živiš. Ako kurs nije dostupan 
tamo gdje živiš, možeš tražiti drugo područje.  
  
Ako nisi siguran/sigurna koji kurs bi ti mogao odgovarati, ti i tvoja porodica 
možete kontaktirati jednog od naših voditelja Škole kulture koji će ti rado 
pomoći da pronađeš pravi kurs za tebe.    
   
Pročitaj više na „Za tebe sa smanjenim funkcijama“ („För dig med 
funktionsnedsättning”) na goteborg.se/kulturskolan   
   
Kontakt i društvene mreže  
Škola kulture ima djelatnosti u Gradu Geteborgu podijeljeno na četiri 
geografska područja: Centar, Hisingen, Sjeveroistok i Jugozapad. 
Najjednostavnije je stupiti u kontakt sa Školom kulture tako što ćete 
telefonirati ili poslati mail nekome u geografskom području gdje živite. Sve 
kontaktne informacije se mogu naći na goteborg.se/kulturskolan   
   
Rado nas pratite na našim društvenim mrežama, kao što su Facebook i 
Instagram.   
   
Facebook @kulturskolanigoteborg 
Instagram @kulturskolangoteborg 
 


